
ᐃᓚᒋᐊᕈᑏᑦ ᑮᓇᐅᔭᓄᑦ (ᐊᐅᓚᑕᐅᔪᑎᖏᓐᓄᑦ ᐋᖅᑭᒃᓯᒪᐅᑎᖏᓐᓄᑦᓗ) ᐱᖁᔭᖅ, 
ᓈᓴᐅᑎᖓ 2, 2006-2007 

(ᐊᖏᕈᑕᐅᔪᖅ ᑎᓯᐱᕆ 5, 2006) 
 

 
ᐃᒪᐃᒻᒪᑦ ᓇᓗᓇᐃᕈᑕᐅᓯᒪᓕᕐᑎᑦᓗᒍ ᑕᒪᓐᓇ ᑐᓴᕐᑕᐅᔪᖅ ᑲᒥᓴᓇᒥᒃ ᐊᒻᒪ ᑮᓇᐅᔭᐃᑦ 
ᐋᖅᑭᒃᑕᐅᓯᒪᓂᖏᑦ ᐱᑦᔪᑎᒋᑦᓗᒋᑦ ᑐᓴᕐᑎᑕᐅᔪᑎᒥᒃ, ᑕᒪᒃᑯᐊ ᖃᓄᐃᖅ ᐊᒥᓲᑎᒋᓂᐊᕐᑕᖏᑦ 
ᐋᖅᑭᒃᑕᐅᓯᒪᔪᑦ ᐱᕕᒃᓴᖃᕐᕕᐊᓂ ᐅᕙᓂ ᐱᖁᔭᒥ ᐊᑐᕐᑕᐅᓂᐊᕐᓂᖏᓐᓄᑦ ᐊᐅᓚᑕᐅᔪᑎᓄᑦ ᐊᒻᒪ 
ᐋᖅᑭᒃᓯᒪᔪᑕᐅᔪᓄᑦ ᐊᑭᓕᕐᑐᕐᑕᐅᔭᕆᐊᖃᕐᑐᑦ ᒐᕙᒪᖓᑕ ᓄᓇᕗᑦ ᐊᒻᒪ ᐱᑦᔪᑎᖃᕐᑐᓄᑦ 
ᐊᓯᖏᓐᓄᑦ ᐃᓕᖓᔪᓄᑦ ᒐᕙᒪᖓᓄᑦ ᓄᓇᕗᑦ ᐊᕐᕌᒍᒧᑦ ᐃᓱᓕᕕᖃᕐᓂᐊᕐᓗᓂ ᒫᑦᔨ 31, 2007. 
 
ᑕᐃᒪᐃᒻᒪᑦ, ᑲᒥᓴᓇᖓ ᓄᓇᕗᑦ, ᐱᖁᔭᐅᓂᓂ ᐊᒻᒪ ᑎᓕᔭᐅᓂᓂ ᐊᖏᖅᑕᐅᓂᖓᓗ ᒪᓕᒃᓗᒍ 
ᐱᖁᔭᓕᐅᕐᑏᑦ ᐊᑐᓕᕐᑎᑕᐅᓂᐊᕐᓂᖓ ᐃᒪᓐᓇᐃᓕᖓᕗᖅ: 
 
ᑐᑭᖏᑦ 
1. ᑐᑭᖓᑕ ᑎᑎᕋᕐᓯᒪᓂᖏᑦ ᐃᓚᖓᓂ 1 ᑮᓇᐅᔭᐃᑦ ᐊᐅᓚᑕᐅᓂᖏᓐᓄᑦ ᐱᖁᔭᖓᓂ 
ᐱᑦᔪᑎᖃᕐᑐᖅ ᐆᒥᖓ ᐱᖁᔭᒥᒃ. 
 
ᐊᑐᕈᑕᐅᔪᓐᓇᕐᓂᖅ 
2. ᑖᓐᓇ ᐱᖁᔭᖅ ᐊᑐᕐᐳᖅ ᑮᓇᐅᔭᓕᕆᓂᕐᒧᑦ ᐊᕐᕌᒍᖓᓂ ᐃᓱᓂᓐᓂᐊᕐᓗᓂ ᒫᑦᔨ 31, 
2007. 
 
ᐃᓚᒋᐊᕈᑕᐅᔪᑦ  
3. (1) ᐃᓚᑲᓐᓂᖏᑦ ᑕᒪᒃᑯᐊ ᖃᓄᖅ ᐊᒥᓲᑎᒋᓂᖏᑦ ᐊᖏᖅᑕᐅᓯᒪᔪᑦ ᒪᑯᓄᖓ 
ᐃᓚᒋᐊᕈᑕᐅᔪᓄᑦ (ᐊᐅᓚᑕᐅᓂᖏᓐᓄᑦ ᐊᒻᒪ ᐋᖅᑭᓯᒪᔭᐅᓂᖏᓐᓄᑦ) ᐱᖁᔭᖓ 2006-2007 ᐊᒻᒪ 
ᑕᕙᓂ ᑮᓇᐅᔭᓄᑦ ᐃᓚᒋᐊᕈᑕᐅᔪᓄᑦ (ᐊᐅᓚᑕᐅᓂᖏᓐᓄᑦ ᐊᒻᒪ ᐋᖅᑭᓯᒪᔭᐅᓂᖏᓐᓄᑦ ᐱᖁᔭᖓ 
ᓈᓴᐅᑎᓕᒃ 1, 2006-2007, ᑖᒃᑯᐊ ᓂᕆᐅᒋᔭᐅᔪᓐᓇᕐᑐᑦ ᑲᑎᕐᓱᕐᑕᐅᓯᒪᔪᓂᒃ ᑮᓇᐅᔭᓂᒃ, 
ᒪᓕᒃᓗᒋᑦ ᑖᒃᑯᐊ ᑮᓇᐅᔭᐃᑦ ᐊᐅᓚᑕᐅᓂᖏᓐᓄᑦ ᐱᖁᔭᖓᓂᒃ, ᖃᓄᖅ ᐊᒥᓲᑎᒋᓂᕆᔭᖏᑦ 
ᐋᖅᑭᒃᑕᐅᓯᒪᔪᑦ ᐃᓚᒋᐊᕈᑕᐅᔪᓄᑦ ᑮᓇᐅᔭᓄᑦ ᑕᕙᓂ ᐱᕕᒃᓴᖃᕐᕕᐊᓂ. 
 
ᐃᓚᒋᕆᐊᕐᑕᐅᓂᕆᔪᓐᓇᕐᑕᖏᑦ ᐃᓚᒋᐊᕈᑕᐅᔪᑦ  
 (2) ᑖᒃᑯᐊ ᐋᖅᑭᒃᑕᐅᓯᒪᒐᓗᐊᕐᑎᑦᓗᒋᑦ ᖃᓄᖅ ᐊᒥᓲᑎᒋᓂᖏᑦ ᐃᓚᒋᐊᕈᑕᐅᔪᓄᑦ 
(ᐊᐅᓚᑕᐅᓂᖏᓐᓄᑦ ᐊᒻᒪ ᐋᖅᑭᒃᓯᒪᔭᐅᓂᖏᓐᓄᑦ) ᐱᖁᔭᖓᓂ, 2006-2007 ᐊᒻᒪ ᐃᓚᒋᐊᕈᑏᑦ 
ᑮᓇᐅᔭᓄᑦ (ᐊᐅᓚᑕᐅᓂᖏᓐᓄᑦ ᐊᒻᒪ ᐋᖅᑭᒃᓯᒪᔭᐅᓂᖏᓐᓄᑦ) ᐱᖁᔭᖓᑕ ᓈᓴᐅᑎᓕᒃ 1, 2006-
2007, ᑕᒪᒃᑯᐊᓗ ᐊᒥᓲᓂᕆᓂᐊᕐᑕᖏᑦ ᐋᖅᑭᒃᑕᐅᓯᒪᔪᑦ ᐱᕕᒃᓴᖓᓂ, ᑲᑎᑎᕐᑕᐅᓯᒪᓂᖏᑦ 
ᐊᖏᐅᑕᐅᓯᒪᔪᑦ ᑭᓱᓂᖏᑦ ᐃᓚᒋᕆᐊᑕᐅᖃᑕᕐᕈᓐᓇᕐᑐᑦ ᖃᓄᖅ ᐊᒥᓲᑎᒋᓂᐊᕐᓂᖏᓐᓂ 
ᐅᖃᕐᑕᐅᓯᒪᔪᓂ. 

ᐱᑦᔪᑎᖏᑦ ᐃᓚᒋᐊᕐᑕᐅᓂᖏᑕ 
4. ᑖᒃᑯᐊ ᖃᓄᖅ ᐊᒥᓲᑎᒋᓂᖏᓐᓄᑦ ᐃᓚᕆᐊᕈᑕᐅᔪᑦ ᐱᕕᓴᖃᐅᑎᖓᓂ 
ᐊᖏᓕᒋᐊᕐᑕᐅᔪᓐᓇᕐᑐᑦ ᑭᓯᐊᓂ ᐱᑦᔪᑎᖃᕐᓗᑎᒃ ᐊᐅᓚᑕᐅᔪᑕᐅᓂᐊᕐᑐᓄᑦ ᐊᒻᒪ 
ᐋᖅᑭᒃᓯᒪᐅᑎᖏᓐᓄᑦ ᐊᑭᓕᕐᑕᐅᔭᕆᐊᓃᓖᑦ ᒐᕙᒪᖓᓄᑦ ᓄᓇᕗᑦ ᐊᒻᒪ ᐊᓯᖏᓐᓄᑦ 
ᐱᑦᔪᑎᒋᔭᐅᔪᓄᑦ ᐊᑕᓂᖃᕐᑐᓄᑦ ᒐᕙᒪᖓᓄᑦ ᓄᓇᕗᑦ. ᒪᓕᒃᓗᒋᑦ ᑖᒃᑯᐊ ᐱᕕᒃᓴᖃᕐᕕᖓᓃᑐᑦ. 
 
ᐃᓱᓕᕕᒃᓴᖏᑦ ᐃᓚᒋᐊᕈᑕᐅᔪᑦ  
5. ᑖᒃᑯᐊ ᒪᓕᒃᓗᒋᑦ ᐃᓚᖓᓂ 36 ᐊᒻᒪ 37 ᑖᒃᑯᐊ ᑮᓇᐅᔭᐃᑦ ᐊᐅᓚᑕᐅᓂᖏᑕ 
ᐱᖁᔭᖓᓂ, ᐱᔪᓐᓇᐅᑎᑦ ᑖᑦᓱᒪ ᐱᖁᔭᐅᑉ ᑮᓇᐅᔭᓂᒃ ᐊᑐᐃᓐᓇᕈᐃᕗᑦ ᑕᒪᑐᒧᖓ ᑐᕌᖓᔪᓂᒃ 
ᐱᕕᒃᓴᖃᕐᕕᐊᓂ ᑕᕙᓂ ᐃᓱᓕᓐᓂᐊᕐᓗᓂ ᒫᑦᔨ 31, 2007. 
 
ᑮᓇᐅᔭᓕᕆᑦᔪᑏᓄᑦ  
6. ᖃᑦᓯᐅᓂᖏᑦ ᐊᖅᑭᒃᑕᐅᓯᒪᔪᑦ ᐅᕙᓂ ᐱᖁᔭᒥ ᐱᑦᔪᑎᖃᑦᑎᐊᕐᓗᑎᒃ ᑭᒃᑯᓕᒫᓄᐊᖓᔪᓄᑦ 
ᑮᓇᐅᔭᖁᑎᒋᔭᖏᓐᓂᒃ ᒪᓕᒃᓗᑎᒃ ᐃᓚᖓᓂ ᑎᑎᕋᕐᑕᐅᓯᒪᔪᒥ 72 ᐊᒻᒪ 73 ᑕᕙᓂ ᑮᓇᐅᔭᐃᑦ 
ᐊᐅᓚᑕᐅᓂᖓᑦᑕ ᐱᖁᔭᖓᓂ. 
 
ᐊᑐᓕᕐᑎᑕᐅᓂᖓ  
7. ᐅᓇ ᐱᖁᔭᖅ ᐊᑐᓕᕐᑎᑕᐅᔪᒫᕐᐳᖅ ᐊᐃᐳᕈᓪ 1, 2006. 

ᐱᕕᒃᓴᖃᕕᒃ 
 

ᑮᓇᐅᔭᐃᑦ ᐃᓚᒋᐊᕈᑎᒋᔭᖏᑦ ᐊᕐᕌᒍᐊᓄᑦ ᐃᓱᓕᓗᒍ ᒫᑦᔨ 31, 2007 
 
 
ᓂᕈᐊᕐᓂᖅ 1: ᐊᐅᓚᑕᐅᓂᖏᓐᓂᑦ ᐊᒻᒪ ᐋᖅᑭᒃᓯᒪᔭᐅᓂᖏᓐᓄᑦ 
 
ᓈᓴᐅ
ᑎᖓ                ᐱᑦᔪᑎᖓ  ᐊᒥᓲᓂᖏᑦ 

 
  

1.   ᑮᓇᐅᔭᓄᑦ  $    5,409,000 
2. ᐃᓕᓐᓂᐊᕐᑐᓕᕆᓂᕐᒧᑦ  603,000 
3. ᐋᓐᓂᐊᖃᕐᓇᖏᑐᓕᕆᓂᕐᒧᑦ ᐊᒻᒪ ᐃᓅᓯᓕᕆᓂᕐᒧᑦ ᐱᔨᑦᓯᕋᐅᑎᖏᓐᓄᑦ  1,026,000 
4. ᐊᕙᑎᓕᕆᓂᕐᒧᑦ  (120,000) 
5. ᓄᓇᓕᒃᓂ ᐊᒻᒪ ᒐᕙᒪᒃᑯᑦ ᐱᔨᑦᓯᕋᕐᑎᖏᓐᓄᑦ  8,752,000 
6. ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ  1,867,000 

   
 ᑕᒪᒃᑭᕐᓗᒋᑦ ᐊᐅᓚᑕᐅᓂᖏᓐᓄᑦ ᐊᒻᒪ ᐋᖅᑭᓯᒪᐅᑎᖏᓐᓄᑦ:  $  17,537,000 
   
 ᑕᒪᒃᑭᕐᓗᒋᑦ ᑮᓇᐅᔭᐃᑦ ᐃᓚᒋᐊᕐᑕᐅᓂᖏᑦ :  $  17,537,000 

 
 
 
 
 
 
 
 
 
 
 
 
 
 
 
 
 
 

 
 

ᐅᑯᐊ ᐊᒥᓱᕈᕐᑎᑕᐅᓯᒪᔪᑦ 
ᓄᓇᕗᒥ ᐸᐃᑉᐹᓕᕆᔨᓄᑦ 

